
Հիմք ընդունելով Բաժնետիրական ընկերությունների մասին Հայաստանի Հանրապետության օրենքի 18-րդ, 21-րդ հոդվածները և 67-րդ հոդվածի 1-ին մասի «բ» կետը, Հայաստանի Հանրապետության կառավարությունը որոշում է.

1. Հայաստանի Հանրապետության առողջապահության նախարարության  Հոգեբուժական բժշկական կենտրոն փակ բաժնետիրական ընկերությունը բաժանման ձևով վերակազմակերպել` ստեղծելով Նարկոլոգիական հանրապետական կենտրոն, Նուբարաշեն հոգեբուժական կենտրոն, Նորք հոգեբուժական կենտրոն, Ավան հոգեկան առողջության կենտրոն, Նևրոզների կլինիկա փակ բաժնետիրական ընկերությունները (այսուհետ` ընկերություններ):

2. Սույն որոշման 1-ին  կետում նշված ընկերությունների բաժնետոմսերի կառավարման լիազորությունները վերապահել Հայաստանի Հանրապետության առողջապահության նախարարությանը:

3. Հայաստանի Հանրապետության առողջապահության նախարարին սույն որոշումն ուժի մեջ մտնելուց հետո եռամսյա ժամկետում`

 1) ապահովել Հայաստանի Հանրապետության  օրենսդրությամբ սահմանված կարգով ընկերությունների բաժանիչ հաշվեկշռի կազմման և հաստատման աշխատանքների կատարումը, 

2) հաստատել ընկերությունների կանոնադրությունները և կազմակերպել դրանց պետական գրանցման աշխատանքները:
4. Սահմանել, որ սույն որոշման 1-ին կետի համաձայն ստեղծված ընկերությունների պետական գրանցումից և օրենսդրությամբ սահմանված կարգով տնօրենների ընտրությունից հետո երկամսյա ժամկետում ընկերության տնօրենները Հայաստանի Հանրապետության առողջապահության նախարարություն են ներկայացնում համապատասխան ընկերության զարգացման ծրագիրը, որը ներառում է ընկերության զարգացման և բարեփոխման, ինչպես նաև մասնագիտական, ֆինանսատնտեսական և կառավարման ոլորտի զարգացման հիմնական ուղենիշները, ընկերության կառուցվածքի և գործունեության բարեփոխմանն ուղղված առաջարկությունները:

1. Իրավական ակտի ընդունման անհրաժեշտությունը (նպատակը)

Իրավական ակտի ընդունումը պայմանավորված է հոգեբուժական բժշկական ծառայությունների բարեփոխման և ներքին օպտիմալացման, ինչպես նաև հոգեբու​ժական հաստատությունների կառավարման արդյունավետությունը բարձրացնելու անհրաժեշտությամբ:

2. Ընթացիկ իրավիճակը և խնդիրները  
Հայաստանի Հանրապետության առողջապահության նախարարության  Հոգեբուժական բժշկական կենտրոն փակ բաժնետիրական ընկերությունը ստեղծվել է Հայաստանի Հանրապետության կառավարության 2003 թվականի հոկտեմբերի 30-ի Երևան քաղաքի առողջապահական հաստատությունների օպտիմալացման ծրագրի շրջանականերում մի շարք բաժնետիրական ընկերություններ և պետական ոչ առևտրային կազմակերպություններ վերակազմակերպելու մասին 1413-Ն որոշմամբ` հինգ ինքնուրույն իրավաբանական անձանց միաձուլման ձևով վերակազմակերպման արդյունքում: Միաձուլումը իրականացվեց առողջապահական համակարգի օպտիմալացման համատեքստում, սակայն նկատի ունենալով, որ բժշկական կենտրոնում կենտրոնացված են աշխարհագրորեն տարբեր վայրերում և գործառույթներ իրականացնող մի շարք կլինիկաներ, ուստի դրանց կառավարումը, բուժական, ֆինանսական, աշխատանքային գործընթացների  կազմակերպումը էականորեն դժվարանում է, ինչը անդրադառնում է ինչպես բժշկական կենտրոնի կողմից տրամադրվող հոգեբուժական ծառայությունների  որակի վրա, այնպես էլ հանգեցնում է կառավարման արդյունավետության նվազեցմանը: Հաշվի առնելով, որ հոգեբուժական ծառայությունը գերազանցապես ֆինանսավորվում է պետական բյուջեից հատկացվող սահմանափակ միջոցներից և վճարովի ծառայությունների թիվը խիստ սահմանափակ են` առավել սրությամբ ծառանում է հատկացվող միջոցների օպտիմալ կառավարման անհրաժեշտությունը, ինչը նման խոշոր բուժհաստատության պարագայում խնդրահարույց է:
  3. Կարգավորման նպատակը և բնույթը

Ներկայացվող որոշման նախագծի նպատակն է ինքնուրույն իրավաբանական անձանց ստեղծման միջոցով քաղաքացիներին տրամադրվող հոգեբուժական ծառայություններն ըստ տարատեսակների տարանջատելը, գործառույթներն ըստ նեղ մասնագիտական ուղղությունների կենտրոնացնելը և, ըստ այդմ, բժշկական օգնության  որակը բարելավելը: Կարգավորման արդյունքում նախատեսվում է ստեղծել հինգ ընկերություններ, որոցից Նարկոլոգիական հանրապետական կենտրոն փակ բաժնետիրական ընկերությունը կտրամադրի առավելապես թմրաբանական բժշկական օգնություն (ոչ հոգեբուժական ծառայություններ), Նուբարաշեն հոգեբուժական կենտրոն փակ բաժնետիրական ընկերությունում հիմնականում կկազմակերպվեն քրոնիկական հիվանդների բժշկական օգնությունը, Նևրոզների կլինիկա  փակ բաժնետիրական ընկերությունը հիմնականում նևրոզներով և այլ սահմանային վիճակներում գտնվող հիվանդների բուժումը, իսկ  Նորք հոգեբուժական կենտրոն, Ավան հոգեկան առողջության կենտրոն փակ բաժնետիրական ընկերությունները հիմնականում կիրականացնեն ինչպես սուր և քրոնիկ հիվանդների բուժում, այնպես էլ դիսպանսերային հսկողություն: Բացի այդ կտրամադվեն այլ հոգեբուժական ծառայություններ` ինչպիսիք են  փորձաքննություններ (զորակոչիկների, դատահոգեբուժական), հիվանդների հարկադիր բուժում և ոչ հոժարակամ հոսպիտալացում: ԲԺշկական կազմակերպությունների ստեղծումը նախապատրաստական փուլ կհանդիսանա հոգեկան առողջության ոլորտում նախատեսվող բարեփոխումների համար, որի հիմնական նպատակը ամբուլատոր և դիսպանսերային օղակի ուժեղացման, հոգեկան խանգարումներ ունեցող անձանց առավելագույն չափով հասարակության մեջ պահելը կամ վերաինտեգրելն է, խարանի նվազեցումը:
4. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:

 5. Ակնկալվող արդյունքը

ԲԺշկական ծառայությունների որակի բարելավման, աշխատանքների  օպտիմալ կազմակերպման, ֆինանսական միջոցների արդյունավետ կառավարման նպատակով  Հոգեբուժական բժշկական կենտրոն փակ բաժնետիրական ընկերության վերակազմակերպման միջոցով մասնագիտացված հոգեբուժական և թմրաբանական ծառայություններ մատուցող կազմակերպություններ ստեղծումն է:
ՏԵՂԵԿԱՆՔ N 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ՀՈԳԵԲՈՒԺԱԿԱՆ ԲԺՇԿԱԿԱՆ ԿԵՆՏՐՈՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ  ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽUԵՐԻ ԵՒ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱUԻՆ
«Հայաստանի Հանրապետության առողջապահության նախարարության Հոգեբուժական բժշկական կենտրոն փակ բաժնետիրական ընկերությունը վերակազմակերպելու  մասին ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ՀՈԳԵԲՈՒԺԱԿԱՆ ԲԺՇԿԱԿԱՆ ԿԵՆՏՐՈՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ  ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության առողջապահության նախարարության Հոգեբուժական բժշկական կենտրոն փակ բաժնետիրական ընկերությունը վերակազմակերպելու  մասին ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտ ընդունել անհրաժեշտ չէ:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ ՀՈԳԵԲՈՒԺԱԿԱՆ ԲԺՇԿԱԿԱՆ ԿԵՆՏՐՈՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ՎԵՐԱԿԱԶՄԱԿԵՐՊԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության հեղինակը (գրության ամսաթիվը, գրության համարը)
	Առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն (05.09.2013 թ. N  1/4.3-1/13044-13)
	Նախագծի 4-րդ կետով նախատեսված փոփոխությունը համարվում է աննպատակահարմար, քանի որ Հայաստանի Հանրապետության կառավարության 2003 թվականի հոկտեմբերի 30-ի «Երևան քաղաքի առողջապահական հաստատությունների օպտիմալացման ծրագրի շրջանականերում մի շարք բաժնետիրական ընկերություններ և պետական ոչ առևտրային կազմակերպություններ վերակազմակերպելու մասին» N 1413-Ն որոշման 13-րդ կետը ուժը կորցրած ճանաչելու դեպքում կվերանա «Հոգեբուժական բժշկական կենտրոն» փակ բաժնետիրական ընկերության` վերակազմակերպման ձևով ստեղծման իրավական հիմքը: ՈՒստի առաջարկվում է հանել այդ դրույթը` համապատասխանաբար խմբագրելով նաև Նախագծի վերնագիրը:
	Ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության նախարարության իրավաբանական անձանց պետական ռեգիստրի գործակալություն

17.09.2013 թվական մտից` 26020 (10.09.2013 թվ. 3.2/1527-13)
	1. Նախագծի 4-րդ կետը հանել և Նախագծի վերնագրում կատարել համապատասխան փոփոխություն

2. Նախագծի 2-րդ կետում «առողջապահություն» բառից առաջ ավելացնել «Հայաստանի Հանրապետության» բառերը

3. Նախագծի 3-րդ կետի 1-ին ենթակետից հանել «փոխանցման ակտի» բառերը
	1. Ընդունվել է:

2. Ընդունվել է:

3. Ընդունվել է
	1. Նախագծում կատարվել է համապատասխան փոփոխություն:

2. Նախագծում կատարվել է համապատասխան փոփոխություն:

3. Նախագծում կատարվել է համապատասխան փոփոխություն

	ՀՀ արդարադատության նախարարություն

(18.10.2013 թվական թիվ 01/6165-13)
	1. Նախագծում «Ն» տառն անհրաժեշտ է փոխարինել «Ա» տառով` նկատի ունենալով նախագծի  անհատական բնույթը՝ համաձայն «Իրավական ակտերի մասին» Հայաստանի Հանրապետության օրենքի պահանջների:

2. Նախագծի 3-րդ կետում «նախարարին» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը:

3. Նախագծի 4-րդ կետն անհրաժեշտ է հանել` նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի պահանջները:
	1. Ընդունվել է:

2. Ընդունվել է:

3. Ընդունվել է:


	1. Նախագծում կատարվել է համապատասխան փոփոխություն:

2. Նախագծում կատարվել է համապատասխան փոփոխություն:

3. Նախագծում կատարվել է համապատասխան փոփոխություն

	ՀՀ աշխատանքի և սոցիալական հարցերի նախարարություն
(01.11.2013 թվական թիվ  ԱԱ/ԱԿ-2/8247-13)
	Առաջարկություններ և դիտողություններ չկան:
	
	

	ՀՀ կառավարությանն առընթեր պետական գույքի կառավարման վարչություն

(31.10.2013 թիվ 01/13.34/6096-13)
	1. Գտնում ենք, որ տնտեսական արդյունավետության տեսանկյունից նպատակահարմար է պահպանել ընկերության ներկայիս կարգավիճակը: Մի շարք ընկերությունների միաձուլման ճանապարհով <<Հոգեբուժական բժշկական կենտրոն>> ընկերության ստեղծման համար հիմք է հանդիսացել ՀՀ կառավարության 2003 թվականի հոկտեմբերի 30-ի <<Երևան քաղաքի առողջապահական հաստատությունների օպտիմալացման ծրագրի շրջանակներում մի շարք բաժնետիրական ընկերություններ և պետական ոչ առևտրային կազմակերպություններ վերակազմակերպելու մասին>> N 1413-Ն որոշման 13-րդ կետը և այդպիսի որոշման ընդունմանը նախորդած ուսումնասիրությունները և վերլուծությունները, որոնք իրականացվել են առողջապահական համակարգի օպտիմալացման ծրագրի շրջանակներում և որոնց նպատակը ժամանակակից հագեցված, ոչ ուռճացված և բավարար չափով բեռնվածություն ունեցող առողջապահական ընկերությունների ստեղծումն է: Ասվածի վկայությունն է, որ համաձայն պետական մասնակցությամբ ընկերությունների մոնիտորինգի 2012 թվականի տարեկան արդյունքների ընկերությունն աշխատել է շահույթով:

2. <<Հոգեբուժական բժշկական կենտրոն>> ընկերությունը վերակազմակերպելու՝ հինգ առանձին ընկերություն ստեղծելու առաջարկի հիմքում դրվել է ըստ նեղ մասնագիտացման (նարկոլոգիա, հոգեբուժություն, հոգեկան առողջության պահպանում), կամ ըստ տարածաշրջանի բաժանումը, ինչը չի նշանակում, որ պարտադիր կարգով կբարելավվի ծառայությունների որակը, սակայն անպայմանորեն բերում է վարչական (ադմինիստրատիվ) ծախսերի ավելացմանը (մասնավորապես, առանձին ընկերությունների համար <<Բաժնետիրական ընկերությունների մասին>> ՀՀ օրենքով սահմանված բոլոր պայմանների կատարմանը):

3. Մեկ ընկերության կողմից տարբեր տարածաշրջաններում ծառայությունների մատուցման անհրաժեշտությունից ելնելով ընկերությունը կարող է ստեղծել մասնաճյուղեր <<Բաժնետիրական ընկերությունների մասին>> ՀՀ օրենքի հոդված 5-ին համապատասխան, ըստ որի ընկերության մասնաճյուղ է համարվում Ընկերության գտնվելու վայրից դուրս տեղակայված նրա առանձնացված ստորաբաժանումը, որն իրականացնում է նրա բոլոր գործառույթները կամ դրանց մի մասը, ներառյալ` ներկայացուցչական գործառույթները:

Հաշվի առնելով վերոգրյալը ՀՀ առողջապահության նախարարության կողմից ներկայացված նախագիծը գտնում ենք ընդունման համար ոչ նպատակահարմար: 


	1. Տնտեսական արդյունավետության տեսանկյունից նպատակահարմար է ստեղծել առանձին իրավաբանական անձեր, ինչը հնարավորություն կընձեռնի համապարփակ կերպով իրականացնել համապատասխան իրավաբանական անձանց հատկացվող միջոցների օպտիմալ կառավարումը, իսկ հաշվի առնելով այն հանգամանքը, որ հոգեբուժական ծառայությունը գերազանցապես ֆինանսավորվում է պետական բյուջեից հատկացվող սահմանափակ միջոցներից` առավել սրությամբ ծառանում է հատկացվող միջոցների օպտիմալ կառավարման անհրաժեշտությունը, ինչը խոշոր բժշկական կազմակերպությունների պարագայում խնդրահարույց է: Հարկ է նաև նշել, որ օպտիմալացման արդյունքների գնահատումը վկայում է այն մասին, որ հոգեբուժական բժշկական օգնության և սպասարկման ծառայությունների բարելավում տեղի չի ունեցել, իսկ նախատեսվող բարեփոխումները կնպաստեն ամբուլատոր և դիսպանսերային օղակի ուժեղացմանը, հոգեկան խանգարումներ ունեցող անձանց վերաինտեգրմանը և այլ հարցերի լուծմանը: 
2. Բժշկական օգնության և սպասարկման ծառայությունների որակի բարելավման համար էական նշանակություն ունի բժշկական օգնություն և սպասարկում ստացող քաղաքացիներին տրամադրվող հոգեբուժական բժշկական օգնության և սպասարկման համապատասխան ծառայություններն ըստ տեսակների տարանջատելը, դրանց նեղ մասնագիտացումը, ինչն անխուսափելիորոն հանգեցնում է բժշկական օգնության և սպասարկման ծառայությունների մատուցման որակի բարելավման: Ընդ որում բժշկական օգնության և սպասարկման որակի բարելավումն անխուսափելիորեն կապված է այն հանգամանքի հետ, որ  ՀՀ կառավարության որոշման նախագծով ստեղծվող առանձին ընկերություններին պետք է վերապահվեն տարանջատված և մասնագիտացված բժշկական օգնության և սպասարկման ծառայությունների մատուցման իրավասություն և  գործառույթներն  պետք է կենտրոնացվեն ըստ նեղ մասնագիտական ուղղությունների:  Հարկ է նաև նշել, որ օպտիմալացման արդյունքում վարչական ծախսերի նվազեցում տեղի չի ունեցել և ավելի է դժվարացել աշխարհագրորեն տարբեր վայրերում կենտրոնացված կլինիկաների ֆինանսական գործընթացների  կազմակերպումը:
3. Ընկերության կողմից տարբեր տարածաշրջաններում մասնաճյուղերի ստեղծումը նպատակահարմար չէ, ինչն իր հերթին կարող է հանգեցնել  լրացուցիչ ծախսերի առաջացմանը և բացի դրանից նպատակահարմար է ստեղծել ինքնուրույն իրավաբանական անձեր, ինչի միջոցով հնարավոր է ապահովել  համապատասխան իրավաբանական անձի կառավարումը, ֆինանսական, աշխատանքային և այլ գործընթացների արդյունավետ կազմակերպումը, իսկ մասնաճյուղերի ստեղծման դեպքում, որոնք ՀՀ քաղաքացիական օրենսգրքի 61-րդ հոդվածի 3-րդ մասի համաձայն չեն հանդիսանում իրավաբանական անձինք, ներկայիս խնդիրները չեն ստանա  լուծում, ինչն էլ իր հերթին բացասաբար կանդրադառնա բնակչությանը տրամադրվող հոգեբուժական ծառայությունների  որակի վրա և կհանգեցնի բժշկական կազմակերպությունների կառավարման արդյունավետության նվազեցմանը: Հարկ է նաև նշել, որ մասնաճյուղի ստեղծման դեպքում վարչական անձնակազմը հանդիսանալու է  ստեղծվող իրավաբանական անձի նույն վարչական անձնակազմը, հետևաբար հիմնավոր չէ մասնաճյուղի ստեղծումն առավել նպատակահարմար համարելու հանգամանքը` ի համեմատություն առանձին իրավաբանական անձի ստեղծման:


	

	ՀՀ կառավարությանն առընթեր անշարժ գույքի կադաստրի պետական կոմիտե

(01.11.2013 թվական թիվ  Ե/7.2/7395-13) 
	Առաջարկություններ և դիտողություններ չկան:
	
	


